ՀԻՄՆԱՎՈՐՈՒՄ
[bookmark: _Hlk202860116][bookmark: _Hlk202860588]«Համայնքային սեփականություն հանդիսացող հողամասերը և շինությունները նվիրաբերությամբ տրամադրելուն համաձայնություն տալու մասին» ՀՀ կառավարության որոշման նախագծի ընդունման անհրաժեշտության մասին

1.	Անհրաժեշտությունը պայմանավորված է հետգևյալով․
Կարևորելով սահմանամերձ բնակավայրերի համաչափ զարգացումն ապահովելու, Սյունիքի մարզում բնակիչների կյանքի որակը համայնքային զարգացման երեխայակենտրոն ծրագրերի միջոցով իրականացնելու անհրաժեշտությունը, «Հայաստանի մանուկներ» բարեգործական հիմնադրամը համագործակցելով Գորիս համայնքի տեղական ինքնակառավարման մարմինների հետ,  նախատեսում է Գորիս քաղաքում իրականացնել «Գորիսի համայնքային զարգացում» ծրագիրը՝ մասնավորապես Գորիսում ստեղծել «ՔՈԱՖ ՍՄԱՐԹ» ուսումնակրթական, «ՔՈԱՖՍՄԱՐԹՖԱՐՄ» գյուղատնտեսական համալիրներ:
ՀՀ փոխվարչապետի 2023 թվականի հոկտեմբերի 11-ի N702-Ա որոշմամբ «Գորիսի համայնքային զարգացում» ծրագիրը որակվել է բարեգործական:
Գորիս համայնքի տեղական ինքնակառավարման մարմինները նախատեսում են, վերը նշված ծրագրի իրականացման նպատակով առանձնացված, համայնքային սեփականություն հանդիսացող, ընդհանուր 57.76518 հեկտար (7 միավոր) մակերեսով հողամասերը և շինությունները, այդ թվում՝ քաղաք Գորիս, Այգեստան թաղամաս, 52 հասցեում գտնվող անբարեկարգ մարզադաշտը ապամոնտաժման ենթակա մետաղական, կիսաքանդ 381.8քմ շինություններով, անհատույց սեփականության իրավունքով, նվիրաբերել «Հայաստանի մանուկներ» բարեգործական հիմնադրամին:
Սույն որոշման նախագծի ընդունման անհրաժեշտությունը պայմանավորված է այն հանգամանքով, որ համաձայն ՀՀ հողային օրենսգրքի 65-րդ հոդվածի 6-րդ մասի համայնքային սեփականություն հանդիսացող հողամասերը և շինությունները բարեգործական ծրագրեր իրականացնելու նպատակով նվիրաբերության պայմանագրով անհատույց սեփականության իրավունքով կարող են տրամադրել ՀՀ կառավարության համաձայնությամբ:
2.	Ընթացիկ իրավիճակը և խնդիրներ
ՀՀ կառավարության որոշման նախագծի ընդունմամբ Գորիս համայնքի տեղական ինքնակառավարման մարմինները հնարավորություն կունենան բարեգործական ծրագրի իրականացման նպատակով, նվիրաբերության պայմանագրով, անհատույց սեփականության իրավունքով, համայնքային սեփականության հողամասերը և շինությունները տրամադրեն «Հայաստանի մանուկներ» բարեգործական հիմնադրամին:
3.	Կարգավորման նպատակը և բնույթը՝
Նախատեսում է Գորիս քաղաքում իրականացնել «Գորիսի համայնքային զարգացում» ծրագիրը՝ մասնավորապես Գորիսում ստեղծել «ՔՈԱՖ ՍՄԱՐԹ» ուսումնակրթական, «ՔՈԱՖՍՄԱՐԹՖԱՐՄ» գյուղատնտեսական համալիրներ:
4․ ՀՀ կառավարության որոշման ընդունմամբ պետական բյուջեում եկամուտների և ծախսերի ավելացման կամ նվազեցման մասին

Նախագծի ընդունումը պետական բյուջեում ծախսերի և եկամուտների ավելացում կամ նվազեցում չի առաջացնում:
5․ ՀՀ կառավարության որոշման ընդունմամբ նոր իրավական ակտեր ընդունելու կամ գործող իրավական ակտերում փոփոխություններ կատարելու անհրաժեշտության  մասին 

Նախագծի ընդունումը նոր իրավական ակտեր ընդունելու կամ գործող իրավական ակտերում փոփոխություններ կատարելու անհրաժեշտություն չի առաջացնում:
6․ Նախագծի մշակման գործընթացում ներգրավված ինստիտուտները և անձիք
Նախագիծը մշակվել է Գորիս համայնքի տեղական ինքնակառավարման մարմինների միջնորդության արդյունքում: 
Նախագիծը մշակվել է Սյունիքի մարզպետի աշխատակազմի կողմից:
7. Կապը ռազմավարական փաստաթղթերի հետ՝
Նախագիծը  բխում է 2021 թվականի օգոստոսի 26-իԱԺՕ-002-Ն որոշմամբ հավանության արժանացած ՀՀ կառավարության 2021-2026թթ ծրագրի 2.4՝ Գյուղատնտեսություն,  4.3՝ Կրթություն, 4.7՝ Երիտասարդություն, 4.8՝ Սպորտ բաժիններից։

